
                      1. ՀՀ ֆինանսների նախարարություն
	13․02․2026 թ․

	
	   N 04/5-2/3134-2026

	«Ասիայում մշակութային ժառանգության դաշինքի» կանոնադրության նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող դրույթներ առկա չեն:
	
Ընդունվել է ի գիտություն: 

	 
                                                               2. ՀՀ արդարադատության նախարարություն
	25.03.2026 թ.

	
	  N  /14.2.1/15069-2026

	Կանոնադրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Կանոնադրությունը ենթակա է վավերացման ՀՀ Սահմանադրության 116-րդ հոդվածի 1-ին մասի 3-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 3-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Կանոնադրությունը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	
[bookmark: _GoBack]Ընդունվել է ի գիտություն:

	
3. ՀՀ  արտաքին գործերի նախարարություն
	         18.02.2026 թ.

	
	       N 1111/8138-26

	Ասիայում մշակութային ժառանգության դաշինքի նախաձեռնության առաջին հանդիպումը տեղի է ունեցել Չինաստանի նախաձեռնությամբ առցանց՝ 2021թ. հոկտեմբերի 27-ին: Նախաձեռնության հիմնադիր անդամներ են դարձել Չինաստանը, Հայաստանը, Կամբոջան, Կորեայի Ժողովրդական Դեմոկրատական Հանրապետությունը, Իրանը, Ղրղզստանը, Պակիստանը, Սիրիան, Արաբական Միացյալ Էմիրությունները և Եմենը։ Ասիայում մշակութային ժառանգության պահպանման դաշինքի կանոնադրությունը հաստատվել և ուժի մեջ է մտել 2023թ. ապրիլի 25-ին կայացած հիմնադիր ասամբլեայի ժամանակ: Նույն միջոցառման ժամանակ Դաշինքին անդամակցել են նաև Շրի Լանկան, Մյանմարը և Ադրբեջանը։ Վերջինը հատկապես ընդգծված ակտիվություն է դրսևորում կազմակերպության աշխատանքներում: 2024թ. հունիսի 19-ին կայացած՝ կազմակերպության Խորհրդի 2-րդ նիստի ընթացքում կազմակերպությանն են անդամակցել Ուզբեկստանը և Մալդիվները: 
Նույն նիստի ընթացքում Ադրբեջանը ներկայացնող փորձագետն ընտրվել է գիտական կոմիտեի անդամ: Նիստի ընթացքում հաստատվել է նաև Ադրբեջանի կողմից  ներկայացված դրամաշնորհային մեկ ծրագիր: 
Կազմակերպության Խորհրդի 2-րդ նիստի ընթացքում հաստատվել է նաև կազմակերպության կանոնադրության փոփոխությունը, մասնավորապես՝ փոփոխման է ենթարկվել կառույցի կարգավիճակը՝ վերածվելով միջազգային միջկառավարական կազմակերպության:
ՀՀ Ազգային ժողովը 2025թ. հունվարի 22-ին վավերացրել է դաշինքի կանոնադրության  սկզբնական տարբերակը: 2025թ. հունվարին ՀՀ ԱԳ նախարարությունը կազմակերպությանը ներկայացրել է հինգ դրամաշնորհային հայտեր, որոնք տրամադրել էր ՀՀ ԿԳՄՍ նախարարությունը: 
Ասիայում մշակութային ժառանգության դաշինքն ունի ներուժ նպաստելու հայկական մշակութային ժառանգության հանրահռչակմանը, ինչպես նաև նոր հարթակ դառնալու՝ լավագույն փորձի փոխանակման համար: Կառույցին Հայաստանի մասնակցությունը նաև դրական ազդեցություն կարող է ունենալ Հայաստանի և Չինաստանի միջև հարաբերությունների ամրապնդման տեսանկյունից: 
Հաշվի առնելով վերոգրյալը՝ Ասիայում մշակութային ժառանգության դաշինքի կանոնադրության վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։
	
Ընդունվել է ի գիտություն: 








	
                      4. ՀՀ ՏԿԵՆ պետական գույքի կառավարման կոմիտե
	03․02․2026 թ․

	
	   N 01/12.8/682-2026

	«Ասիայում մշակութային ժառանգության դաշինքի» կանոնադրության նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող դրույթներ առկա չեն:
	
Ընդունվել է ի գիտություն: 



